
Albert von Altbach verduflert vor dem Antritte seines Kreuzzugs gegen die
Tartaren den Frauen zu Kirchheim sein Gut in Sirnau unter ndiher
angegebenen Bestimmungen.

Esslingen, 1241. Juni 23.

Notum sit universis Christi fidelibus, quod ego Albertus de Alpach, cum pro
defensione Christiane fidei in obsequio Thesu Christi contra Tataros essem
iturus, predium meum situm in Sirmenowe cum omnibus suis pertinentiis,
cum agris, domibus, pratis et nemoribus ibidem adiacentibus, pro CCCC et
L libris Hallensium de voluntate uxoris et filii mei vendidi devotis in Christo
dominabus de Chirchein perpetuo possidendum. Quarum medietatem cito
solvere promiserunt, residuam vero partem pecunie dum possunt solvent,
secundum quod inter nos voluntate unanimi bona fide convenit, si a dictis
Tataris rediero domino annuente; si vero moriens in bello domini non rediero,
dictis dominabus totum debitum pro remedio anime mee relaxo, excepto quod
de predicta pecunia solvent filio meo LX marcas argenti, cum quibus mater
eius de consilio domini Marquardi in Atrio et domine Altinne et fratrum
meorum emet predium aliquod infra miliare inter Blochingen et Chanstat!,
quod possidebit mater cum filio suo, donec perveniat ad annos discretionis.
Si autem infra illos annos filius meus forte compulsus fuerit ingredi religio-
nem, eius hereditas ad fratres meos contenuo devolvatur. Si vero ad annos
discretionis perveniens ingressus fuerit, monasterium de bonis suis ordinare
poterit, prout ipsi placet. Si autem sine herede decesserit, bona ipsius omnia
sine contradictione ad predictas dominas revertantur.

Acta sunt hec anno domini M?. CC®. XLO°. L., in vigilia sancti Johannis
baptiste, in Ezzelingen, in domo Marquardi in Atrio, et coram sculteto et
aliis in iudicio assistentibus hec sum publice protestatus et coram testibus
specialibus qui interfuerunt. Quorum nomina sunt hec: prior videlicet frater
H. de Basilea et procurator videlicet frater Dietericus de Colonia et Hesternus
et Albero, fratres mei, Hugo filius advocati, Berhtoldus in Foro, Marquardus
in Atrio, domina in Atrio et Altinna et alii quam plures.

Der Textabdruck folgt dem Original.

Den Einschnitten in der Urkunde zufolge, hingen zwei Siegel an, die aber verloren
sind.

1Bad Cannstatt.

Sirnau, Esslingen am Neckar, ES

